
“Drejtësia e vërtetë fillon atëherë kur çdo zë dëgjohet. Pa qasje në ndihmë juridike drejtësia mbetet vetëm 

një fjalë. Ne jemi këtu për ta bërë këtë realitet për të gjithë pa dallim” 
 

Java e Ndihmës Juridike Falas është një moment i rëndësishëm për të ndalur dhe reflektuar mbi 
kontributin e jashtëzakonshëm të profesionistëve, që me përkushtim dhe përulësi, punojnë çdo ditë 
për të siguruar qasje të barabartë në drejtësi për të gjithë qytetarët. Ata janë heronjtë tanë të 
padukshëm, që me përkushtim të thellë profesional dhe etik, forcojnë besimin e qytetarëve në 
sistemin e drejtësisë. Njëri prej këtyre profesionistëve është Mihat Sylejmani, Zyrtar i Lartë për 
Ndihmë Juridike, i cili me përvojën dhe përkushtimin e tij, është bërë një shtyllë e rëndësishme e 
ofrimit të ndihmës juridike falas. 
 
Mihati ka përfunduar studimet në Fakultetin Juridik të Universitetit të Prizrenit “Ukshin Hoti” dhe ka 
ndjekur një sërë trajnimesh dhe seminaresh profesionale që mbulojnë fusha të ndryshme të së drejtës: 
civile, penale dhe administrative, si dhe çështje që lidhen me të drejtat e njeriut, procedurat gjyqësore, 
kurse gjuhësore dhe tematika të tjera të rëndësishme për avancimin profesional.  
 
Që nga viti 2022 është angazhuar në ofrimin e Ndihmës Juridike Falas në komunat e Dragashit, 
Suharekës dhe së fundmi edhe Prizrenit. Me një përkushtim të admirueshëm, ai i del në ndihmë 
qytetarëve në nevojë, duke u ofruar mbështetje juridike pa asnjë dallim, gjithmonë me synimin për të 
garantuar drejtësi të qasshme për të gjithë. Përveç punës së tij të përditshme, ai është pjesë aktive e 
mekanizmave lokalë për parandalimin dhe luftimin e dhunës dhe një zë i fuqishëm për të drejtat e 
qytetarëve. Ai merr pjesë rregullisht në tryeza, forume dhe aktivitete ndërgjegjësuese ku jep 
kontributin e tij për fuqizimin e vetëdijes qytetare mbi rëndësinë e qasjes në drejtësi nëpërmjet 
ndihmës juridike falas. 
 
Përkushtimi i tij shkon përtej detyrës zyrtare, ai është shembulli i një nëpunësi publik që e kupton 
misionin e tij si një shërbim ndaj shoqërisë. Angazhimi i tij, gatishmëria për të dëgjuar dhe për të 
ndihmuar, si dhe ndjenja e përgjegjësisë profesionale, e bëjnë Mihatin një pikë referimi për qytetarët 
që kërkojnë ndihmë juridike në momentet më të vështira. 
 
Në këtë javë të veçantë, shprehim mirënjohje të thellë për Mihat Sylejmanin dhe gjithë stafin e 
Agjencisë për Ndihmë Juridike Falas, të cilët me profesionalizëm dhe përkushtim mbështesin çdo ditë 
mijëra qytetarë drejt zgjidhjes së problemeve juridike dhe realizimit të të drejtave të tyre. Faleminderit 
që jeni aty për çdo qytetar… 


